
Útflutningsmál dilkakjöts

Mikil umræða hefur verið undanfarnar vikur vegna útflutningsmála dilkakjöts. Opinberir aðilar hafa ekki verið sparorðir á yfirlýsingar um vanhæfi og slóðaskap sláturleyfishafa. 

Vissulega hafa orðið mistök en telja verður að þau séu ekki jafn alvarleg og fjölmiðlaumræða hefur gefið til kynna. Engu kjöti hefur verið hent frá SAH. Innsiglismiðar á einni sendingu voru ekki á réttum stað á umbúðum, lokuðu ekki samskeytum eins og á að gera, og varð því að selja þá sendingu til annars kaupanda við heldur lægra verði.

SAH hefur staðið að eigin útflutning til Færeyja og Noregs frá miðju síðasta ári. Engar athugasemdir hafa borist félaginu vegna útflutnings til Færeyja og Noregs, hvorki frá dönskum, færeyskum eða norskum yfirvöldum. Þetta er þvert á það sem skilja mátti af fréttaflutningi þar sem fulltrúar opinberra aðila skýrðu frá því að ítrekaðar athugasemdir hefðu verið 

gerðar við útflutning tiltekinna sláturleyfishafa.

Þeirri spurningu er enn ósvarað af hverju opinberir eftirlitsaðilar, í þessu tilfelli embætti yfirdýralæknis, brugðust ekki strax við um leið og fyrstu tilfellin komum upp. Rétt viðbrögð hefðu væntanlega verið á þá lund að senda sláturleyfishöfum bréf og benda þeim á hvað hafi miður farið og hvað þurfi að laga. 

Fyrst vandamálin sem upp komu voru það alvarleg að við lá að lokað væri fyrir útflutning frá Íslandi, verður að teljast eðlilegt að brugðist hefði verið strax við með viðeigandi hætti. Stórorðar yfirlýsingar í landsfjölmiðlum geta varla talist til vænlegra vinnubragða og eru ekki til þess fallnar að auka traust og skilning manna á þeim vandamálum sem um er að ræða.

Tjón það sem þessi neikvæða umræða um útflutning hefur valdið er mun meira innanlands en utan. Miðað við neyslutölur kindakjöts er ekki ástæða til að auka á þá umræðu. Því hefur það verið stefna SAH að leysa þessi mál innan stjórnkerfisins en ekki ástunda stríðsrekstur í fjölmiðlum. 

Markaðsmál

[image: image2.wmf]Þróun kjötneyslu

0,0

10,0

20,0

30,0

40,0

50,0

60,0

70,0

80,0

1980

1982

1984

1986

1988

1990

1992

1994

1996

1998

2000

kg. mann

Kindakj.

Nautakj.

Svínakj.

Alifuglakj.

Hrossakj.

Neysla

Sem fyrr gengur sala dilkakjöts vel hjá SAH. Heildarsala dilkakjöts frá öllum sláturleyfishöfum veldur hinsvegar áhyggjum. Stöðugur samdráttur virðist vera í sölu og markaðshlutdeild kindakjöts fer minnkandi. Þetta er reyndar þróun sem rekja má allt aftur til 1980, en virðist hinsvegar gerast hraðar nú en oft áður. 

Ef litið er til þróunnar kjötneyslu í kg. á íbúa er ljóst að neysla dilkakjöts hefur dregist jafnt og þétt saman síðastu tvo áratugi. en neysla nautakjöts, alifuglakjöts og svínakjöts fer vaxandi.

Samdrátturinn í dilkakjötsneyslunni hefur verið nokkuð jafn, þótt inn á milli hafi komið einhverjar sveiflur. Það verður því að teljast veruleg einföldun að halda því fram að burthvarf Goða af markaði valdi þeim samdrætti í sölu dilkakjöts sem raun ber vitni. Þróunin á sér dýpri rætur í breyttum neysluvenjum og breyttu þjóðfélagsmynstri og því þarf meira til en að fylla meint skarð Goða.

Sala dilkakjöts næstu mánuði kemur til með að ráða úrslitum um hversu há útflutningsskylda haustsins verður, en þó virðist vera ljóst að hún verði mun hærri en verið hefur undanfarin ár. Það er því full ástæða til að benda bændum á sumarslátrun og kanna vel kosti þess að slátra fyrir og eftir hefðbundna sláturtíð. 

Að lokum eru innleggjendur hvattir til að mæta á aðafund félagsins sem auglýstur er hér að framan.

Sölufélag Austur Húnvetninga

Sigurður Jóhannesson

Aðalfundur SAH





Aðalfundur Sölufélags Austur Húnvetninga verður haldinn mánudaginn 29. apríl kl. 13:30 í Félagsheimilinu á Blönduósi. Atkvæðisrétt hafa réttkjörnir fulltrúar deilda, en aðrir innleggjendur eru einnig boðnir velkomnir.


Á dagskrá eru hefðbundin aðalfundarstörf og breytingar á samþykktum félagsins.





Stjórn Sölufélags Austur Húnvetninga

